
POSITION PAPER TAL-KUMMISSJONI INTERDJOCESANA AMBJENT

Caring for the Earthi kien dokument influwenti hafna li ppropona strategija tangibbli kif
trawwem socjeta sostenibbli. Din I-istrategija hi mibnija fuq disa’ prin¢ipji bazi¢i — l-ewlieni
fosthom huwa “il-kura u r-rispett lejn il-komunita tal-hajja”.

Fl-okkazjoni tax-Xahar tal-Holgien, il-Kummissjoni Interdjocesana Ambjent (KA) xtaget
tagsam mal-poplu Malti xi hsibijiet, imnebbha mill-Enciklika tal-Papa Frangisku, Laudato Si’,
dwar il-valur tal-hajja u I-htiega li nirrispettawha fil-forom kollha taghha. F’'din I-Enciklika,
iI-Papa jiffoka fuq aspetti u valuri bazic¢i li jizguraw il-gid komuni, jigifieri I-harsien ta’ kull min
jghix fdin id-dar komuni li Alla I-Missier ghogbu jaghtina. Dan ma jfissirx li kliem il-Papa nizel
tajjeb ma’ kulhadd. F’diversi partijiet tal-Enciklika, il-Papa kixef u kkundanna prattici differenti
li, bl-iskuza tal-progress u l-izvilupp ekonomiku, ikomplu jkattru I-mizerja tal-parti I-kbira
tal-bnedmin u |-gerda tal-holgien.

Qed nghixu f'socjeta fejn it-tghawwig tal-fatti, il-loghob bis-sentimenti u r-retorika politika ged
jiddominaw il-midja tradizzjonali u |-midja so¢jali, bhallikieku t-tiftix ghall-verita m’ghadux
moda. Minhabba fhekk ninsabu mdawrin b’hafna nofs veritajiet u sahansitra gideb,
bhallikieku “ma jezistux veritajiet indiskutibbli li jriegu lil hajjitna, u ghalhekk il-liberta
tal-bniedem hi bla qgies” (Laudato Si’, 6).

Sfortunatament, hafna huma dawk li jithawdu, jingarru minn ideat zbaljati u jaccettaw diskorsi
u ideologiji li jidhru tajbin, imma li fil-fatt huma tghawwig tal-verita. Harsa madwarna u lil hinn
minn xtutna turina kemm ged nghixu f’'so¢jeta ta’ kontradizzjonijiet, ghaliex hawn min irid jghix
kif joghgob lilu u minghajr limiti — l-aqwa li jissodisfa Il-interessi personali tieghu li jigu qabel
kull gid komuni.

1 IUCN/UNEP/WWF (1991). Caring for the Earth. Strategy for sustainable living. Gland, Switzerland. Miksub minn
http://coombs.anu.edu.au/~vern/caring/caring.html.

Quddiem dan il-loghob bil-kliem u I-konfuzjoni ta’ prijoritajiet, il-KA tixtieq twassal xi
riflessjonijiet fid-dawl tat-taghlim li toffrilna I-Enciklika Laudato Si’, li jistghu jkunu ta’ ghajnuna
ghal min ged ifittex il-verita (skomda kemm hi skomda). Probabilment se jkun hemm min
ihoss li I-KA ghandha tillimita ruhha biex tikkummenta biss fuq in-natura, il-fjuri, is-sigar, ec¢.
u ma tindahalx faffarijiet ohra. Harsa lejn il-Miri ghall-1zvilupp Sostenibbli tal-Nazzjonijiet
Maghqudaz turi li I-KA miexja fuq I-mandat li jaghtu dawn il-miri.

[I-hajja u l-attakki fugha

“Meta niflu bir-reqga I-impatt ambjentali ta’ xi inizjattiva ekonomika, is-soltu ngisu
l-effetti fug il-hamrija, I-ilma u l-arja, imma mhux dejjem indahhlu studju mirqum
tal-impatt fuq il-bijodiversita, bhallikieku t-telfa ta’ xi speci jew ta’ gruppi ta’ annimali
jew pjanti kienet xi hada li ftit taghmlilna differenza” (Laudato Si’, 35).

[l-bijodiversita hija I|-varjeta tal-hajja fid-dinja: li tinkludi I-varjeta kbira ta’ organizmi,
l-informazzjoni genetika li ssawwarhom u I-ambjenti (ekosistemi) li jsostnuhom. Il-bijodiversita
hi bla dubju ta’ xejn turija tal-kreattivita immensa ta’ Alla |-Imbierek. Ir-rispett lejn il-hajja,
ghalhekk, jitlob li wiehed japprezzaha, jirrispetta d-dinjita taghha, jaghraf kemm hi vulnerabbli
u jharisha minn kull periklu. Dan japplika ghan-nisga kollha tal-hajja ... fil-forom kollha taghha
ghax:

“ll-qalb hi wahda u l-istess mizerja li twassalna sabiex nahgru annimal ma ddumx ma
tidher fir-relazzjonijiet taghna ma’ persuni ohra. Kull mohgrija ta’ xi hlejga tmur kontra
d-dinjita tal-bniedem” (Laudato Si’, 92).

Fi stqarrija ppubblikata fl-2007, il-KA kienet ikkundannat bla rizervi il-mohgrija u I-qtil bla
bzonn tal-annimaliz. Minkejja li sar progress kbir sabiex din il-pjaga tingered, xorta ghadek
tara klieb u gtates abbandunati u esposti ghal kull abbuz, tajr protett maqtul, zwiemel u
bhejjem mahqura waqt tlielaq, festi u fieri. Ghandna rispett veru lejn dawn il-kreaturi? Jew
kollox accettat bl-iskuza tad-delizzji u t-tradizzjonijiet?

Min-naha l-ohra, issib li xi whud, li minkejja tikolhom galbhom (u bir-ragun) meta jaraw
annimali jinhaqru, ma jurux |-istess rispett lejn it-trabi fil-guf.

“‘Ma taghmilx sens mixja edukattiva li tghinna nilgghu lill-hlejjaq |-aktar dghajfa li
ghandna madwarna ... u mbaghad ma tinghatax protezzjoni lill-embrijun uman, imgar
jekk il-wasla tieghu taf tohloq skumditajiet u diffikultajiet” (Laudato Si’, 120).

2 Ghal aktar taghrif dwar il-Miri ghall-Izvilupp Sostenibbli ara: https://sustainabledevelopment.un.org/sdgs
3 Kummissjoni Ambjent - Ar¢idjocesi ta’ Malta (2007). Opinjoni dwar ir-Rizorsi Ambjentali. 1 Ottubru 2007

Wagqt id-dibattiti li saru dwar il-morning after pill, I-IVF u l-iffrizar tal-embrijuni, sar hafna
diskors legali bl-argument li ghalkemm min hemm fil-guf hu uman (jigifieri mill-ispe¢i Homo
sapiens), dan mhux persuna u ghalhekk mhux kompletament uman. Din hi retorika li tipprova
sserrah il-kuxjenza u tiggustifika certi interventi billi tahbi I-verita: jigifieri li I-bniedem jibga’
bniedem bid-drittijiet kollha tieghu, irrispettivament mid-dags, l-istat ta’ zvilupp, I-abilita fizika
u mentali u mill-kundizzjoni tas-sahha tieghu. Aadd ma ghandu d-dritt li jilghabha ta’ Alla u
jiddeciedi min ghandu jghix u min le.

Ghandu jsir kull sforz sabiex nirbhu I-infertilita, jekk xejn sabiex jittaffa I-ugiegh li jghaddu
minnu I-koppji kon¢ernati. Mandanakollu, mhux kull avvanz fix-xjenza u t-teknologija hu lecitu.

“‘Meta |-bniedem igieghed lilu nnifsu fi¢-Centru, jispic¢a jaghti prijorita assoluta
lill-interessi tieghu tal-mument, u kollox isir relattiv. Ghalhekk m’ghandniex ghax
nistaghgbu li, flimkien mal-mudell teknokratiku prezenti kullimkien u |-kult tal-poter
uman bla limiti, kollox ged isir relattiv, fejn dak li ma jagdix I-interessi immedjati ta’ min
ikun, isir kollu irrilevanti” (Laudato Si’, 122).

Bla dubju ta’ xejn dan hu diskors sensittiv hafna, mhux biss minhabba s-sentimenti tal-koppji
involuti, imma spec¢jalment minhabba I-futur ta’ wlied ohra li jkunu tnisslu u mbaghad jitwarrbu.
Fil-kuntest ta’ socjeta gusta, wiehed irid jizgura li jitharsu d-drittijiet ta’ kulhadd: kemm
tal-koppiji involuti u specjalment tal-ulied li ghadhom vulnerabbli wisq biex jiddefendu ruhhom.
L-iffrizar jesponi lil dawn I-ulied ghal riskji li jistghu jwassluhom ghall-mewt u jpogguhom
fperiklu ta’ manipulazzjoni.

Hemm facc¢ata ohra tal-munita li ftit li xejn nisimghu dwarha:

“ll-qawwiet ekonomici jissoktaw jiggustifikaw is-sistema globali tal-lum, li tiffavorixxi
l-ispekulazzjoni u t-tiftix ghall-gwadann finanzjarju li hafna drabi jinjoraw kull kuntest
u l-effetti fuq id-dinjitd umana u fuqg I-ambjent” (Laudato Si’, 56).

Jekk ma nogoghdux attenti hemm il-periklu serju hafna li interessi ekonomici kbar jinfiltraw
fl-industrija tal-farmacewtika u dik medika, isiru prijorita u jibdew jinfluwenzaw id-decizjonijiet
li jittiehdu, minflok ihallu I-prin€ipji u I-valuri jiddettaw il-proceduri li jintuzaw. Hemm diversi
metodi accettabbli ta’ interventi li jghinu sabiex tingered I-infertilita, u fl-istess hin tkun
rispettata d-dinjita umana. L-integrita tal-persuni involuti fid-decizjonijiet li jittiehdu f'dan
il-gasam titlob li jkun zgurat li jsir investiment fir-ricerka fl-izvilupp ta’ dawn il-metodi sabiex
ikunu aktar ac¢essibbli billi ma jkunux piz finanzjarju kbir.

Attakki fuqg l-abitat tal-hlejjaq

L-abitat huwa [-ambjent fiziku li fih jghixu |-hlejjag — ambjent |li minnu kull hlejga (inkluz
il-bniedem) tikseb I-ikel, il-kenn u I-protezzjoni mehtiega biex tizgura I-kwalita tal-hajja taghha.
Wiehed jassumi li ghal pajjiz zghir bhal taghna, |-uzu ghaqli tal-art jinghata prijorita gholja.
Madanakollu, jidher ¢ar li dan mhux il-kaz ghax l-ispazji miftuha geghdin dejjem jongsu, u
posthom ged jittiehed minn aktar bini (li hafna minnu ged tibga’ vakanti) u progetti grandjuzi
li huma karatteristika ta’ pajjizi ferm ikbar minn taghna. Ma’ dawn wiehed izid ittehid illegali
ta’ art pubblika — abbuz li ilu maghna s-snin u bhal donnu amministrazzjoni wara I-ohra tibza’
tiehu azzjoni incisiva u serja biex din |-pjaga tingered darba ghal dejjem.

F’dawn |-ahhar snin tbiddlet il-fizjonomija ta’ pajjizna: tnaqqgru I-ispazji miftuha u l-ambjenti
naturali, u sirna gisna sit kbir ta’ kostruzzjoni. Minflok naraw kif naghmlu I-ahjar uzu mill-bini
li diga ghandna u l-ispazji li diga sar zvilupp fughom, dejjem nippreferu t-tehid ta’ art vergni
biex naghmlu zvilupp li jista’ jsir f'zoni zviluppati. L-approvazzjoni ta’ certi progetti bhal fil-kaz
ta’ aktar pompi tal-petrol, djar tal-anzjani, skejjel u binjiet ohra, huwa sinjal ¢ar li mhux dejjem
ikun sar studju dwar kemm dawn il-progetti ikun hemm tassew bzonnhom. Dan ghaliex,
minkejja li bil-fomm nistqarru li ahna favur I-izvilupp sostenibbli, I-impatt ambjentali tal-progetti
proposti gatt ma jinghata I-importanza li jixraglu. It-tragedja hi li dan kollu hafna drabi jsir
bil-barka tal-partiti politi¢i I-kbar li, minghajr I-ebda konsultazzjoni jew studji serji dwar I-impatti
skont kif titlob il-ligi, jagbdu u jwieghdu I-approvazzjoni ta’ progetti bhallikieku I-art li ged jaghtu
hi taghhom personali u mhux wirt nazzjonali.

[I-KA thoss li wasal iz-zmien li |-Awtorita tal-lppjanar (PA) tkun aktar proattiva fejn jidhol
l-ippjanar minflok tqatta’ hinha kollu tipprocessa talbiet ghall-izvilupp. Ghandu jinbeda
process serju li jinvolvi b’mod attiv lill-Kunsilli Lokali u, fkonsultazzjoni mac-cittadini
tal-lokalita, jigu aggornati il-pjani lokali li jkollhom fil-qalba taghhom il-kwalita tal-hajja
tar-residenti. Mhuwiex ippjanar tajjeb li wiehed jippermetti bini gholi go nofs zoni urbani u
I-unika haga li tidher li tinghata importanza hija I-arkitettura tal-bini minghajr ma jkun hemm
kunsiderazzjoni xierga ta’ kif din |-arkitettura qed taffettwa b’'mod negattiv lin-nies li jghixu taht
id-dell ta’ dan il-bini gholi.

“Fid-dawl tar-relazzjoni li hemm bejn l-ispazji urbani u kif igib ruhu I-bniedem, dawk li
jippjanaw id-disinni ta’ binjiet, kwartieri, wesghat pubbli¢i u bliet, jehtiegu I-kontribut
ta’ diversi dixxiplini li jghinu biex wiehed jifhem il-processi, is-simbolizmu u I-imgibiet
tal-persuni. Mhux bizzejjed it-tiftix fuq il-gmiel tal-progett, ghax hemm izjed valur fli
wiehed jaqdi xorta ohra ta’ gmiel: il-kwalita tal-hajja tan-nies, I-armonija taghhom
mal-ambjent, il-lagghat bejniethom u I-ghajnuna reciproka. Ghalhekk ukoll hu
importanti li wiehed ifittex dejjem il-perspettiva tan-nies li jghixu fil-post hu u jaghmel
[-analizi tal-pjanifikazzjoni urbana” (Laudato Si’, 150).

It-tifsira vera tal-izvilupp

“Hu iktar dinjituz li wiehed juza l-intelligenza, b’kuragd u responsabbilta, biex isib
xejriet godda ta’ zvilupp li hu sostenibbli u ekwu, fil-kwadru ta’ kuncett usa’ tal-kwalita
tal-hajja. Ghall-kuntrarju, hu ingas dinjituz u kreattiv u izjed superficjali li wiehed jinsisti
fuq li johloq xejriet ta’ tharbit tan-natura biss biex joffri possibbiltajiet godda ta’ konsum
u ta’ dhul immedjat” (Laudato Si’, 192).

Hemm bzonn li nirriflettu ftit dwar x’nifhmu meta nghidu “zvilupp”. Zvilupp veru jmur lil hinn
mill-gwadann finanzjarju, u jizgura I-kwalita tal-hajja u d-dinjita ta’ kull persuna. Kif qal
I-Ar¢isqof Charles J. Scicluna fJum I-Indipendenza:

“Ghandna nistaqgsu lilna nfusna jekk il-gid li ged jinholoq fis-soc¢jeta taghna hux qed
johloqg disparita ekonomika; jekk hux ged johloq oligarkija ta’ nies li huma ghonja
hafna waqt li jgib lill-haddiema f’sitwazzjonijiet fejn langas jistghu jhallsu kull xahar
il-kera ghal dar decenti fejn jogghodu, fejn il-ligi ta’ dak li hu mehtieg u dak li jinghata
(demand and supply) ged igibu lil hafna nies f’'sitwazzjoniet fejn tintilef it-tama u fejn
il-gejjieni huwa mudlam.”

Kull zviluppatur li jisthogglu verament dan I-isem — minbarra li jizgura li jkollu I-gwadann
misthoqq — ghandu jkun impenjat sabiex jitkattar il-gid komuni. Mod tangibbli kif dan isir hu
billi jkun zgurat ix-xoghol dinjituz.

“Ghalhekk fir-realta socjali tad-dinja tal-lum hu essenzjali li nissoktaw naghtu prijorita
lill-a¢cess ghal xoghol stabbli ghal kulhadd ’lil hinn mill-interessi limitati tan-negozju u
ragunar ekonomiku dubjuz” (Laudato Si’, 127).

Quddiem din ir-riflessjoni tal-Papa dwar ix-xoghol, jistonaw hafna l-oggezzjonijiet li gamu
fpajjizna mis-settur kummer¢jali kontra z-zieda tal-paga minima, il-leave tal-maternita,
l-impjieg ta’ persuni b’'dizabilta u t-tnaqqir tas-sick leave. L-oggezzjonijiet ghal dawn il-mizuri
saru minhabba I-effett negattiv li jista’ jkollhom fuq il-kompetittivita, irrispettivament mit-titjib li
dawn il-mizuri jhallu fil-kwalita tal-hajja tal-persuni konc¢ernati. L-istess nuqqas ta’ rispett lejn
id-dinjita tal-haddiema jidher meta, waqt xi negozjati jew bhala reazzjoni biex jirregolaw
l-operat taghhom, xi sidien jheddu li sa jissensjaw il-haddiema galadarba t-talbiet taghhom
ma jkunux accettati.

Minkejja li ghaddew is-snin, ghadha tezisti fostna I-mentalita li tkejjel il-valur tal-bniedem
(tal-haddiem) minn kemm kapaci jipproduci. Ghal darb’ohra I-gwadann finanzjarju jitpogga
gabel il-kwalita tal-hajja u d-dinjita tal-persuna. Waqt li kulhadd irid igorr ir-responsabbiltajiet
tieghu fid-dinja tax-xoghol u jaqdi dmirijietu b’kuxjenza, kull inizjattiva li twaqqa’ d-dinjita
tal-persuna ma tistax tikkontribwixxi ghall-izvilupp tal-pajjiz — hi kemm hi ekonomikament

vantaggjuza.

Uhud ikejlu I-izvilupp ta’ pajjizna minn kemm pajjizna kapadi jinbidel sabiex jsir jixbah paijjizi
ohrajn. Riflessjoni dwar dak li gara fostna matul is-snin turina kif dawn it-talin jippruvaw jilhqu
l-iskopijiet taghhom:

(@) Hemm min jibda kampanja sottili fuqg il-midja li matulha jirrakkuntaw xi storja tqangal ta’
persuna li “jkollha ssiefer” biex taghmel xi intervent “ghax fMalta mhux offrut’
bil-konkluzjoni ovvja tkun “kemm ikun ahjar li kieku dan l-intervent jibda jsir fostna”.
Madanakollu, gabel ma jsir dan il-pass hu essenzjali li naraw jekk dak l-intervent hux
wiehed lecitu jew le. llI-fatt li certi affarijiet qed isiru minn taht hi raguni valida ghaliex
ghandek tillegalizzahom?

(b) Hemm min johlom f'xi progett monstruz u jipprova jikkonvingi lill-klassi politika kemm dan
il-progett hu essenzjali ghall-izvilupp ekonomiku ta’ pajjizna. Dan bhal meta kien intgal li
[-futur tas-settur turistiku kien dipendenti minn jekk paijjizna jkollux golf courses jew le.
Irridu ndahhluha frasna li d-dags ta’ Malta ma jippermettix li nidhlu ghal certi progetti li
jieklu meded kbar mill-ftit art li ghandna. Hi inac¢ettabbli li progetti monstruzi jinghataw
il-barka sempliciment ghax “il-partiti politici qablu li ne¢essarji”’, minghajr ma jkun sar
l-ebda studju serju dwar l-impatt taghhom!

(c) Hemm min jiehu okkazjoni minn xi togba fil-ligi li tippermettilu jaghmel Ii jrid u meta jkun
hemm attentat biex tinghalaq dik it-togba, dak li jkun jippretendi li I-Gvern jissanzjona dak
li jkun ghamel - nghidu ahna, bhal dak li qed isir fil-kwistjoni tal-Gentlemen’s Clubs.
Quddiem l-isforzi kollha li ged jaghmel pajjizna sabiex tkun rikonoxxuta d-dinjita tal-mara
fkull gasam (specjalment fil-politika) id-diskussjoni dwar dawn il-clubs ged iddur madwar
jekk “l-animaturi” jistghux ikunu gharwenin, nofshom gharwenin jew inkella lebsin waqt
l-ispettaklu taghhom! Dan minflok inkunu konsistenti mal-valuri taghna u jkollna I-kuragg
li nghidu le ghal stabbilimenti li jkomplu jxerrdu I-kultura li rwol tal-mara hu i tkun gugarell
fidejn ir-ragel. Fl-istess hin, huwa ironiku li hawn min irid jiggustifika dawn I-istabbilimenti
abbazi li dawn joholqu attivita ekonomika.

Kwistjoni ta’ prijoritajiet

It-tkattir tal-gid komuni ghandu jkun il-mira ta’ kull amministrazzjoni. Imma wiehed irid joqghod
attent dwar il-mod kif jilhaq din il-mira, u jekk il-gid iggenerat hux ged jitqassam b’mod ekwu.

“ll-politika m’ghandhiex toqghod ghal dak li tiddettalha I-ekonomija u din langas
ghandha thalli lilha nnfisha tkun iddettata mill-mudell effi¢jentista tat-teknokrazija.
[llum, bil-gid komuni fmohhna, inhossu I-bzonn kbir li I-politika u l-ekonomija, fi
djalogu, ikunu ghas-servizz tal-hajja, specjalment tal-hajja umana” (Laudato Si’, 189).

Mhux facli taghmel dan li ged jghid il-Papa, u jrid ikollok fibra morali gawwija sabiex taghzel
li ZZomm mal-principji u ma tingarrx mal-kurrent li ged ikaxkar lil hafna socjetajiet madwar
id-dinja. Kien hemm okkazjonijiet meta Malta ddistingwiet ruhha fuq livell globali fuq il-valuri
li pproponiet, ezempju li qiegh il-bahar jigi meqjus parti mill-wirt komuni tal-umanita; li
I-konservazzjoni tal-klima tkun parti mill-interess komuni tal-umanita, valuri li ghal bidu kien
hemm rezistenza ghalihom, imma li llum saru parti mill-principji tan-Nazzjonijiet Maghquda.
[I-KA temmen li Malta ghandha tibga’ tghozz u thares dawk il-valuri li minn dejjem
ikkaratterizzawha. Dan minkejja li hemm xi whud li jsostnu |i jekk izzomm sod mal-princ¢ipji u
I-valuri tieghek, int mohh maghluqg, u li biex tkun progressiv trid iddur ma’ kull rih.

Dawn huma kollha temi serji u kontroversjali li ma ghandhomx jithallew ghal dibattitu mibni
fuq sentimenti u argumenti partiggjani, imma fuq dibattitu infurmat u nieges minn interessi
ulterjuri (specjalment dawk finanzjarji). II-KA thoss li I-gvernijiet lokali, nazzjonali, regjonali u
globali ghandhom ikunu t-tarka li tipprotegi lil min hu vulnerabbli: specjalment lil dawk li
minhabba |-qaghda socjali, fizika u psikologika taghhom, ma jistghux jiddefendu lilhom
infushom. F’dinja fejn kulhadd jitkellem fuq id-drittijiet li ghandu, il-prin€ipju baziku hu li ma
jistax ikollok dritt jekk, biex tiehu dak id-dritt, ic¢ahhad lil haddiehor minn xi dritt tieghu.

“Ir-responsabbilta propja taghkom ... hi li thallu lil dan il-pajjiz, bis-sahha tal-hidma legizlattiva
taghkom, jikber bhala nazzjon. Intom il-wi¢¢ ta’ dan il-poplu, ir-rapprezentanti tieghu. Intom
imsejhin biex tharsu u tiggarantixxu d-dinjita tac-cittadini shabkom billi tahdmu minghajr heda
favur dak li jittob minnkom il-gid komuni, li hu I-ghan ta’ kull politika. So¢jeta politika tisboq
iz-zmien meta bhala vokazzjoni, taghmel hilitha kollha biex tissodisfa I-htigijiet komuni billi
tistimola t-tkabbir tal-membri kollha taghha, spec¢jalment dawk li jinsabu fsitwazzjoni
mill-aktar dghajfa jew friskju” (Diskors tal-Papa Frangisku lill-Kungress tal-Istati Uniti
tal-Amerika, fl-24 ta’ Settembru 2015).

